
કરતા હરખાતા હરખાતા દાખલ થયા. દોડીને તેં
એને 'બાપુ' કહી બોલાવ્યા, અભિષેકથી ભીનું તારું
માથું તેં એ વૃદ્ધ સારથિને ચરણે નમાવ્યું, આખી
સભા તાજ્જુબ બનીને તાકી રહી. પાંડવોએ ક્રૂર હાંસી
કરીને તને ધિ:કાર દીધો, તે સમે કોનું હૈયું ગર્વથી
ફુલાયેલું ? કોણે તને વીરમણિ કહીને આશિષો દીધી?
એ પ્રેમઘેલી નારી હું-હું અર્જુનની જનેતા હતી,
દીકરા !

કર્ણ : આર્યા ! મારા પ્રણામ છે તમને. પણ તમે તો રાજ-
માતા : તમે આંહીં એકલાં કયાંથી ! જાણતાં નથી કે
આ રણક્ષેત્ર છે ને હું કૌરવોને સેનાપતિ છું ?

કુંતી : જાણું છું, બાપ ! પણ હું એક ભિક્ષા લેવા આવી છું.
જોજે હો ! ઠાલે હાથે પાછી ન વળું.

કર્ણ : ભિક્ષા ! મારી પાસે ! ફકત બે ચીજો માગશે મા,
માતા ! એક મારૂં પુરુષત્વ, બીજો મારો ધર્મ, ત્રીજી
ગમે તે આજ્ઞા કરો, ચરણોમાં ધરી દઈશ.

કુંતી : હું તને જ લઈ જવા આવી છું.

કર્ણ : કયાં લઈ જશે મને ?

કુંતી : તૃષાતુર આ હૈયાની અંદર, જનેતાના આ ખોળામાં.

કર્ણ : ભાગ્યવંત નારી ! તમને તો પ્રભુએ પાંચ પાંચ પુત્રો
દીધા છે. એમાં મારું, એક કુલહીનનું, પામર સેના-
પતિનું સ્થાન કયાંથી હોય ?

